ԱՄՓՈՓԱԹԵՐԹ

 Գյուղատնտեսական կոոպերատիվներին աջակցության պետական ծրագրի մշակման և հաստատման կարգը սահմանելու մասին Հայաստանի Հանրապետության  կառավարության որոշման նախագծի վերաբերյալ ստացված դիտողությունների և առաջարկությունների 
	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3

	1. ՀՀ տնտեսական զարգացման և ներդրումների նախարարություն,

15.11.2016թ.

N 02/08.2.1/9530-16

	 «Գյուղատնտեսական կոոպերատիվների մասին» ՀՀ օրենքի 29-րդ հոդվածի 2-րդ կետի համաձայն` ՀՀ կառավարությունը պետք է հաստատի գյուղատնտեսական կոոպերատիվներին պետական աջակցության ծրագրի մշակման և հաստատման կարգը, այլ ոչ թե, ինչպես բերված է նախագծի հավելվածի 6-րդ կետում, ծրագրի որպես իրավական ակտի մշակման և հաստատման կարգը: Հետևապես, ներկայացված կարգը պետք է ներառի ոչ միայն ծրագրի մշակման կառուցվածքային տարրերը, այլ նաև կարգավորի բոլոր շահառուների միջև ծրագրի մշակման և հաստատման գործընթացում առաջացող փոխհարաբերությունները` հստակորեն տարանջատելով ծրագրի մշակման առանձին գործողությունների թե' ժամկետները և թե' պատասխանատու կատարողներին (օրինակ` ինչ ժամկետներում և ինչ ձևաչափով պետք է քննարկվեն նախագծի հավելվածի 4-րդ կետում բերված մարմինների  առաջարկությունները և/կամ դիմումները, ով է իրավասու, ինչ ընթացակարգով կարող է մերժվել ծրագրային առաջարկությունը և ինչ ժամկետներում դրա մասին պետք է տեղեկացվի դիմողին և այլն):

Ելնելով վերոգրյալից` գտնում ենք, որ ներկայացված որոշման նախագիծը` «Գյուղատնտեսական կոոպերատիվների մասին» ՀՀ օրենքի 29-րդ հոդվածի 2-րդ կետի պահանջի տեսանկյունից, ենթակա է լրամշակման:

	Ընդունվել է. կատարվել է համապատասխան փոփոխություն: 


	Նախագիծը լրամշակվել է:

	2. ՀՀ ֆինանսների նախարարություն, 

08.11.2016թ.

N 01/83-3/25068-16
	1. Նախագծի 1-ին կետով սահմանվող «գյուղատնտեսական կոոպերատիվներին պետական աջակցության ծրագրի (այսուհետ` Ծրագիր) մշակման և հաստատման» կարգում (այսուհետ` Կարգ) նախատեսված չէ, թե ինչ ժամանակահատվածի համար է մշակվում Ծրագիրը: 

2. Կարգի 2-րդ կետում նախատեսված է, որ ոլորտի պետական կառավարման լիազոր մարմինը մշակում է Ծրագիրը հաստատող իրավական ակտի նախագիծը, իսկ 6-րդ կետում նշվում է, որ Ծրագիրը` որպես իրավական ակտի հաստատման գործընթաց, իրականացվում է «Իրավական ակտերի մասին» Հայաստանի Հանրապետության օրենքով սահմանված կարգով: Վերոնշյալի հետ կապված հայտնում ենք, որ անհրաժեշտ է հանել Կարգի 6-րդ կետը, իսկ 2-րդ կետում հստակեցնել, թե Ծրագիրն ինչպիսի իրավական ակտով է հաստատվում: 

3. Կարգի 3-րդ կետում «հիմնված են» բառերը անհրաժեշտ է փոխարինել «պետք է հիմնված լինեն» բառերով: 

4. Կարգի 4-րդ կետում «միջոցառումների հիմք են հադիսանում» բառերը անհրաժեշտ է փոխարինել «միջոցառումների համար հիմք կարող են հանդիսանալ» բառերով: 

5. Կարգի 5-րդ կետի 1-ին ենթակետում «(այսուհետ` միջոցառում)» բառերը և 10-րդ ենթակետում «նախատեսվող» բառը անհրաժեշտ է հանել, 4-րդ ենթակետից հետո ավելացնել նոր ենթակետ «ծրագրի միջոցառումները (այսուհետ` միջոցառում)» անվանմամբ, իսկ 8-րդ ենթակետում` «(հայտնի լինելու դեպքում)» փակագծից հետո ավելացնել «և ֆինանսավորման աղբյուրները» բառերը: 

6.  Կարգի 7-րդ կետում նշվում է, որ Ծրագրի ֆինանսական արժեքը գնահատվում է ծրագրի նախահաշվային արժեքի հաշվարկման միջոցով, վերջինս էլ հաշվարկվում է տվյալ տարվա բյուջետային ծախսերի հաշվարկման համար ՀՀ պետական բյուջեի նախագծերի մշակման աշխատանքների շրջանակներում ոլորտային հայտերը կազմելու և դրանք ներկայացնելու մեթոդական ցուցումներին համապատասխան: Վերոնշյալ կետի 2-րդ նախադասությունում «Ծրագրի նախահաշվային արժեքը» բառերը անհրաժեշտ է փոխարինել «Ծրագրի` պետական բյուջեի միջոցների հաշվին իրականացվելիք միջոցառումների նախահաշվային արժեքը» բառերով:  

7. Կարգի 8-րդ կետը շարադրել հետևյալ բովանդակությամբ` «Ծրագրով իրականացվելիք միջոցառումների ֆինանսավորման հարցը քննարկվում է ՀՀ միջնաժամկետ ծախսերի ծրագրերի և յուրաքանչյուր տարվա պետական բյուջեի մշակման աշխատանքների շրջանակներում` ելնելով տվյալ ժամանակահատվածի բյուջետային առաջնահերթություններից»: 

8. Կարգի 9-րդ կետում նշվում է, որ «Գյուղատնտեսական կոոպերատիվների մասին» ՀՀ օրենքի (այսուհետ` Օրենք) 29-րդ հոդվածի 5-րդ մասով սահմանված լսումներն ապահովելու համար տվյալ տարվա պետական բյուջեի միջոցների հաշվին ծրագրի կատարման կիսամյակային հաշվետվությունները ներկայացվում են ՀՀ կառավարություն: Վերոնշյալի հետ կապված հայտնում ենք, որ, հիմք ընդունելով Օրենքի 4-րդ հոդվածը (Ծրագրի իրականացման ֆինանսավորումը կատարվում է պետական բյուջեից, դրամաշնորհներից, ինչպես նաև օրենքով չարգելված այլ աղբյուրներից) և 5-րդ հոդվածը (ընթացիկ և ավարտական հաշվետվությունները լսվում են ՀՀ կառավարությունում), անհրաժեշտ է Կարգի 9-րդ կետում նախատեսել, որ ՀՀ կառավարություն են ներկայացվում ոչ միայն պետական բյուջեի միջոցների հաշվին, այլ ամբողջական ծրագրի կատարման հաշվետվությունները (ներառյալ դրամաշնորհների ու օրենքով չարգելված այլ աղբյուրների միջոցների հաշվին ծրագրի կատարման հաշվետվությունները), իսկ բացի կիսամյակային հաշվետվություններից, անհրաժեշտ է նախատեսել նաև ավարտական հաշվետվությունների ներկայացումը ՀՀ կառավարություն: 


	Չի ընդունվել: 
Ընդունվել է. կատարվել է համապատասխան փոփոխություն:

Ընդունվել է. կատարվել է համապատասխան փոփոխություն: 

Ընդունվել է. կատարվել է համապատասխան փոփոխություն: 

Ընդունվել է. կատարվել է համապատասխան փոփոխություն: 

Ընդունվել է. կատարվել է համապատասխան փոփոխություն: 

Ընդունվել է. կատարվել է համապատասխան փոփոխություն: 

Ընդունվել է. կատարվել է համապատասխան փոփոխություն: 
	Աջակցության ծրագրերը կարող են մշակվել տարբեր ժամանակահատվածների համար և հետագայում դրանք կարող են երկարաձգվել: 
Հավելվածի 2-րդ կետը խմբագրվել է, իսկ 6-րդ կետը՝ հանվել է: 
Հավելվածի 3-րդ կետում «հիմնված են» բառերը փոխարինվել է «պետք է հիմնված լինեն» բառերով: 

Հավելվածի 4-րդ կետում «միջոցառումների հիմք են հադիսանում» բառերը փոխարինվել է «միջոցառումների համար հիմք կարող են հանդիսանալ» բառերով: 

Հավելվածի 5-րդ կետի 1-ին ենթակետում «(այսուհետ` միջոցառում)» բառերը և 10-րդ ենթակետում «նախատեսվող» բառը հանվել է, 4-րդ ենթակետից հետո ավելացվել է նոր ենթակետ՝ «ծրագրի միջոցառումները (այսուհետ` միջոցառում)» անվանմամբ, իսկ 8-րդ ենթակետում` «(հայտնի լինելու դեպքում)» փակագծից հետո ավելացվել է «և ֆինանսավորման աղբյուրները» բառերը: 

Հավելվածի 7-րդ կետի 2-րդ նախադասությունը խմբագրվել է:

Հավելվածի 8-րդ կետը խմբագրվել է: 

Հավելվածի 9-րդ կետը խմբագրվել է, որի համաձայն, տվյալ տարվա պետական բյուջեի միջոցների, դրամաշնորհների ու օրենքով չարգելված այլ աղբյուրների միջոցների հաշվին ծրագրի կատարման կիսամյակային և ավարտական հաշվետվությունների հետ ՀՀ կառավարություն պետք է ներկայացվի նաև ամբողջական ծրագրի կատարման հաշվետ-վությունները:

	3. ՀՀ արդարադատության նախարարություն, 

17.11.2016թ.
N 01/14/14969-16
	1. Նկատի ունենալով Իրավական ակտերի մասին Հայաստանի Հանրապետության օրենքի 14-րդ հոդվածի պահանջները՝ նախագծի հավելվածի 1-ին կետում սահմանվում է բառերն անհրաժեշտ է փոխարինել կարգավորվում է բառերով: 
2. Նկատի ունենալով ՀՀ Սահմանադրության 5-րդ հոդվածի 2-րդ մասի պահանջները՝ համաձայն որոնց՝ ենթաօրենսդրական նորմատիվ իրավական ակտերը պետք է համապատասխանեն սահմանադրական օրենքներին և օրենքներին, ինչպես նաև Իրավական ակտերի մասին Հայաստանի Հանրապետության օրենքի 14-րդ հոդվածի դրույթները, համաձայն որոնց՝  Հայաստանի Հանրապետության կառավարության որոշումները չպետք է հակասեն Հայաստանի Հանրապետության Սահմանադրությանը, Հայաստանի Հանրապետության օրենքներին …. և այլն, գտնում ենք, որ նախագիծը չի համապատասխանում Գյուղատնտեսական կոոպերատիվների մասին Հայաստանի Հանրապետության օրենքի 29-րդ հոդվածի 2-րդ մասի պահանջներին, համաձայն որոնց՝ գյուղատնտեսական կոոպերատիվների աջակցությունն իրականացվում է պետական ծրագրով, որի մշակման և հաստատման կարգը սահմանում է Հայաստանի Հանրապետության կառավարությունը:Այդ առումով անհրաժեշտ ենք համարում նշել, որ, ըստ  վերոնշյալ հոդվածի դրույթների՝ Հայաստանի Հանրապետության կառավարության կողմից՝ գյուղատնտեսական կոոպերատիվներին պետական աջակցության ծրագրի մշակման և հաստատման կարգը սահմանող որոշումը   ոչ միայն պետք է դրույթներ պարունակի  այդ ծրագրի՝ որպես իրավական ակտի  մշակմանն ու հաստատմանը ներկայացվող պահանջների մասին, ինչն արդեն իսկ կարգավորված է Հայաստանի Հանրապետության կառավարության 2015 թվականի հունվարի 22-ի Հայեցակարգերի, ռազմավարությունների, ծրագրերի կազմման մեթոդական ուղեցույցին` հավանություն տալու մասին N 2 արձանագրային որոշմամբ, այլև պետք է դրույթներ պարունակի այն մասին, թե ինչ կոնկրետ ժամկետներում է այդ ծրագիրը մշակվելու, ինչ ձևաչափով է այն համաձայնեցվելու ծրագրի շահառու հանդիսացող անձանց հետ, ինչ կոնկրետ միջոցառումներ են նախատեսվելու կոոպերատիվներին պետական աջակցության հիմնական ուղղություններով, ինչ ընթացակարգով են շահառուները դիմելու այդ ծրագրին և ինչպիսի պահանջներին չհամապատասխանելու դեպքերում են դրանք մերժվելու: Այդ առումով, նկատի ունենալով վերոգրյալ նկատառումները, գտնում ենք, որ նախագիծը պարունակում է Հայաստանի  Հանրապետության  կառավարության  2009   թվականի   հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության  գնահատման  իրականացման  կարգը  հաստատելու  մասին»  թիվ 1205-Ն որոշմամբ հաստատված կարգի 9-րդ կետի 5-րդ և 6-րդ ենթակետերով  նախատեսված  կոռուպցիոն գործոններ, որոնք դրսևորվում են կարգավորման բացերի առկայությամբ կամ այս կամ այն հարցի չկարգավորված լինելու, ինչպես նաև վարչական ընթացակարգերի բացակայությամբ՝ արտահայտված նյութական նորմերի իրականացման համար անհրաժեշտ ընթացակարգային նորմերի բացակայությամբ: 
Հետևաբար, ներկայացված նախագիծն ամբողջությամբ ենթակա է լրամշակման:

	Ընդունվել է. կատարվել է համապատասխան փոփոխություն: 
Ընդունվել է:
 
	Որոշման նախագծով  հաստատված հավելվածի 1-ին կետում սահմանվում է բառերը փոխարինվել է   կարգավորվում է բառերով:
Նախագիծը լրամշակվել է:  
Որոշման նախագծով հաստատված հավելվածը համալրվել է նոր՝ 9-րդ և 11-րդ կետերով, իսկ 7-րդ կետը՝ նոր ենթակետերով (5, 6, 7): 
Աջակցության ծրագրերը կարող են մշակվել տարբեր ժամանակահատվածների  և թիրախային խմբերի համար: Ծրագրերի առանձնահատկություններից ելնելով, կարող են նախատեսվել տարբեր միջոցառումներ և  մոտեցումներ, հետևաբար,
գյուղատնտեսական կոոպերատիվներին պետական աջակցության հիմնական ուղղություններով նախատեսվող կոնկրետ միջոցառումները և դրանց ներկայացվող պահանջները մանրամասն կներկայացվեն յուրաքանչյուր ծրագրով: 
 

	4.ՀՀ  տարածքային կառավարման և զարգացման նախարարություն,

22.12.2016թ. 

N 01/15.1/5826-16


	1. Կարգի 1-ին կետով խոսվում է Ծրագրերի մշակման և հաստատման հետ կապված հարաբերությունների մասին: Կարգի 2-րդ կետում նշվում է, որ Ծրագրի մշակումը և հաստատումն ապահովում է ոլորտի պետական կառավարման լիազոր մարմինը, իսկ 6-րդ կետի համաձայն՝ Ծրագրով նախատեսվող միջոցառումների համար հիմք կարող են հանդիսանալ գյուղատնտեսության աջակցության մարզային կենտրոնների (ԳԱՄԿ), ՏԻՄ-երի և այլ մարմինների կողմից ներկայացված առաջարկները: Այս առումով՝ պարզ չէ, թե ինչի հիման վրա է ոլորտի պետական կառավարման լիազոր մարմինը մշակելու և հաստատելու համապատասխան Ծրագրերը, որոնք պետք է բովանդակեն համապատասխան մարմինների կողմից ներկայացրած առաջարկությունների հիման վրա կազմված միջոցառումները: 
2. <<Գյուղատնտեսական կոոպերատիվներին պետական աջակցության  ծրագրի մշակման և հաստատման կարգը սահմանելու մասին>>  ՀՀ կառավարության որոշման նախագծի հավելվածով ներկայացված գյուղատնտեսական կոոպերատիվներին աջակցության պետական ծրագրի մշակման և հաստատման կարգի (այսուհետ՝ կարգ) 6-րդ կետում առաջարկվում է ընդգրկել արտադրողականության բարձրացումը, միավոր արտադրանքի արտադրանքի ինքնարժեքի նվազումը: 

3. Կարգի 9-րդ կետում առաջարկում ենք հստակ նշել, թե ինչ նպատակով է ծրագրով նախատեսվող միջոցառումների վերաբերյալ տեղեկատվությունը, մինչև ծրագրի հաստատվելը, տրամադրվում համապատասխան համայնքներին, այսինքն՝ տրամադրվում է այդ միջոցառումների վերաբերյալ կարծիք հայտնելու, թե դրանք ի գիտություն ընդունելու համար: 
4. Առաջարկում են կարգով նախատեսել, որ ծրագիրը (ծրագրերը) հաստատելուց առաջ պետք է քննարկվի ՀՀ տարածքային կառավարման և զարգացման նախարարության հետ՝ հաշվի առնելով Հայաստանի Հանրապետության 2016-2025 թվականների տարածքային զարգացման ռազմավարության, ինչպես նաև առաջիկայում հաստատման ենթակա ՀՀ բոլոր մարզերի 2017-2025 թվականների զարգացման ռազմավարությունների հետ այդ ծրագրերի համադրելիության անհրաժեշտությունը:


	Ընդունվել է. կատարվել է համապատասխան փոփոխություն:

Ընդունվել է. կատարվել է համապատասխան փոփոխություն:
Ընդունվել է. կատարվել է համապատասխան փոփոխություն: 
Ընդունվել է. կատարվել է համապատասխան փոփոխություն:


	Որոշման նախագծով հաստատված հավելվածի 5-րդ կետը խմբագրվել է: 
Որոշման նախագծով հաստատված հավելվածի 6-րդ կետը համալրվել է նոր՝ արտադրողականության բարձրացումը և միավոր արտադրանքի ինքնարժեքի նվազումը ենթակետերով: 
Որոշման նախագծով հաստատված հավելվածի 10-րդ (նախկինում՝ 9-րդ կետ) կետը խմբագրվել է:

Կարգում ավելացվել է նոր դրույթ՝ (9-րդ կետ) որով նախատեսվում է, որ ծրագիրը (ծրագրերը) հաստատելուց առաջ պետք է քննարկվի ՀՀ տարածքային կառավարման և զարգացման նախարարության հետ: 

	5. ՀՀ արդարադատության նախարարություն, 

01.03.2017թ.

N 01/14/3045-17 
	1. «Գյուղատնտեսական կոոպերատիվներին աջակցության պետական ծրագրի մշակման և հաստատման կարգը սահմանելու մասին» Հայաստանի Հանրապետության կառավարության որոշման լրամշակված նախագծում «2016» թիվն անհրաժեշտ է փոխարինել «2017» թվով:

2. Նախագծով հաստատվող հավելվածում «ոլորտի պետական կառավարման լիազոր մարմին» բառերն անհրաժեշտ է փոխարինել «Հայաստանի Հանրապետության գյուղատնտեսության նախարարություն» բառերով:

3. Հավելվածի 10-րդ կետում «վարչապետի» բառից հետո անհրաժեշտ է լրացնել «2015 թվականի դեկտեմբերի 15-ի» բառերը՝ համաձայն «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջների:


	Ընդունվել է. կատարվել է համապատասխան փոփոխություն:

Ընդունվել է. կատարվել է համապատասխան փոփոխություն:

Ընդունվել է. կատարվել է համապատասխան փոփոխություն:


	«Գյուղատնտեսական կոոպերատիվներին աջակցության պետական ծրագրի մշակման և հաստատման կարգը սահմանելու մասին» Հայաստանի Հանրապետության կառավարության որոշման լրամշակված նախագծում «2016» թիվը փոխարինվել է «2017» թվով:

Նախագծով հաստատվող հավելվածում «ոլորտի պետական կառավարման լիազոր մարմին» բառերը փոխարինվել են «Հայաստանի Հանրապետության գյուղատնտեսության նախարարություն» բառերով:

Հավելվածի 9-րդ կետում «վարչապետի» բառից հետո ավելացվել է «2015 թվականի դեկտեմբերի 15-ի» բառերը:


